
GOUVÈNÈ CUOMO ANONSE STATE PARK CAMPGROUNDS TE BAT YON REKÓ 

PREZANS PANDAN TOUTAN AVÈK PLIS PASE 2 MILYON VIZITÈ 
 
Gouvènè Andrew M. Cuomo jodia te anonse ke plis pase 2 milyon moun te kanping nan 
66 State Park campgrounds ane sa a, depase rekò ane pase a nan 2014.  
 
“Plis ak plis vizitè ap dekouvri ke sit kan New York yo bay aksè a bote natirèl san parèy 
eta sa ansanm avèk yon vas opsyon pou rekreyasyon ak eksplorasyon,” Gouvènè 
Cuomo te deklare. “Nouvo rekò sa yo nan kantite moun ke yo te anrejistre se prèv 
pozitif sou efò administrasyon sa pou ankouraje epi envesti nan sit kan klas mondyal 
New York.”  
 
Jiska nan wikenn jou Columbus la, 2,008 milyon moun te kaning nan State Parks yo 
nan 2015, jiska apati 1,965 milyon nan ane ki te pase a. Vizitè sa yo te rezève sit kan 
State Park yo, kabin ak chalè pou plis pase 618,000 nwit ane sa. Sa a reprezante yon 
pousantaj ogmantasyon 4 pousan sou rekò ane pase a de 594,400 nwit ke yo te pase. 
 
Komisyonè New York State Parks, Recreation and Historic Preservation Rose 
Harvey te deklare, “Gouvènè Cuomo ap ede pou kondwi yon renesans nan state parks 
nou yo, e mwen ankouraje tout Nouyòkè yo pou jwi plènman tout sa yo gen pou ofri. 
State parks yo kontinye ofri gwo evènman ak aktivite pandan tout otòn ak ivè a, enkli 
patinaj sou glas, treno, motonèj, rakèt ak ski fon. E li pa twò bonè pou kòmanse planifye 
pou yon pwomnad nan 2016 nan youn nan destinasyon enkwayab nou yo.” 
 
Rekò prezans ane sa vini kòm Gouvènè Cuomo kontinye ranfòse angajman eta pou 
amelyore ak elaji aksè a lwazi anplennè. Plan NY Parks 2020 Gouvènè a se yon 
angajman plizyè ane pou ogmante yon laj varyete finansman piblik ak prive pou envesti 
apeprè $900 milyon nan State Parks yo de 2011 jiska 2020. Bidjè Eta 2015-16 gen 
ladan $110 milyon nan bi inisyativ sa a. 
 
Rezèvasyon pou sit kan yo toujou disponib grasa ReserveAmerica, ki bay rezèvasyon 
sou entènèt ak nan telekfòn pou sit kan yo toupatou nan New York. Yo aksepte 
rezèvasyon pou sit kan ak kabin yo, de yon jou a nèf mwa annavans de dat ki planifye 
a. Vizite http://newyorkstateparks.reserveamerica.com/ oswa rele gratis 1-800-456-
CAMP.  

Fen sezon kan rete disponib nan kèk sit kan ki seleksyone, enkli:  

• Allegany State Park, Salamanca – jiska 1ye desanm 
• Fahnestock Memorial State Park, Carmel – jiska 5 desanm ; 
• Glimmerglass State Park, Cooperstown – sit ki pa rezève disponib pandan tout 
ane a; 

• Hither Hills State Park, Montauk – jiska 21 novanm; 
• Long Point State Park, Aurora – jiska 1ye novanm; 
• Robert H. Treman State Park, Ithaca – jiska 21 novanm; 
• Taconic State Park, Copake Falls – jiska 28 novanm. 

 
Chalè ivè yo disponib nan Allegany, Betty ak Wilbur Davis, Golden Hill ak Taconic-
Copake Falls State Parks pandan tout ane a.  
 
Biwo Pak, Rekreyasyon ak Konsèvasyon Istorik Eta New York ap sipèvize 180 pak ak 
35 espas istorik eta a. Pou w jwenn plis enfòmasyon sou nenpòt nan zòn rekreyasyon 
sa yo, rele 518-474-0456 oswa vizite www.nysparks.com, konekte sou Facebook, oswa 
swiv nou sou Twitter. 

 
### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


